
(vadda aka tsara domin gabatarwa)

Barkanku da yamma. Ina fata duk kun warware gajiyar tafiye-tafiyen da
kuma yi wo, daga sassa dabam daban na Kasa, zuwa Birnin Abuja.

Da farko, zan so in yi marhabin da tsofaffin daliban shirin na Mandela
Washington Fellowship alumni. Ina ma ku godiyar kasance tare da mu. Na tabbata,
kun ji dadin yadda ku ka samu da sabon ajin wadannan dalibai. Hadin kanku, da
kuma zumunci, na da tasiri ga duk wata nasarar da shirin na 2016 zai samu. Kun
kafa wata Kungiyar tsofaffin dalibai, mai Karfi, a inda daliban na shirin Mandela
Washington fellows, zai iya ci gaba da kawo sauyi, a harkokin tattalin arziki da
ingancin siyasa, a Nijeriya.

Kungiyar tsofaffin daliban na shirin Mandela, ta bayar da gudunmawar da ta
tasiri matuka, ga daukacin al'ummar Nijeriya. A watan Disambar da ya wuce,
Kungiyar tsofaffin daliban ta Mandela, ta bayar da kyautar tufafi da barguna, ga
wadanda ke sansanonin ‘yan gudun hijira na garin Maiduguri, don taimaka ma su
hakure wa zaman rayuwa, duk da matsanancin hunturun da ake yi. A wannan
watan, na yi jawabi, a wani taron da tsofaffin daliban shirin Lois Auta, su kira,
domin bayar da shawarwari ga samar da irin wannan damar, ga al’amurran
kyautata jin dadin da gwamantin Nijeriya ke bai wa masu nakasa. A matsayinsa,
Shugaba Obama ya yi hasashe, a lokacin da ya bayyana kafuwar wannan shirin
cewa, za ku kawo wani sauyi, a Nijeriya, da kuma daukacin nahiyar Afrika.

Yanzu kuma, ku sababbin daliban da aka zabo, a shirin na Mandela
Washington fellows, na 2016, ina taya ku murna. A jimlar dalibai 100, kun wuce
rubin yawan ajujuwan da suka gabace ku. An zabo ku ne, daga yawan wadanda ke
da bukatar a dauke su, har fiye da dubu 10, a fadin Nijeriya. Manufarmu, ita ce mu
zabo daga Kungiyoyi, dabam daban, a bangarorin yanayi da kyautatar tattalin
arziki, da kuma wakiltar dukan jama’ar da Nijeriya ke da su. Mun yi hira da masu
bukata, a garuruwan Bauchi, da Jos, da Kaduna, da Calabar, da Fatakwal, da
Enugu, da Abuja, da kuma Lagos. Kuma kun fito ne daga dukan wadannan jihohin,
kazalika da jihohin Borno, da Katsina, da Kwara, da dai sauransu. Kun kuma fito
daga birane da yankunan karkara. Malamai ne ku, ko lauyoyi, ko ayyukan
Kungiyoyin NGO, ko kuma ‘yan kasuwa. Ku ke sayar da alewa da makulashe. Ku



ke bayar da shawara game da ‘yanta ‘yan matan garin Chibok, da ma kawo
Karshen tozarta harkar aure. Ku ke koyar da dalibin irin yadda ake karatu, da kuma
sabunta yin aiki da tsofaffin kayayyaki. Kun bullo da tsare-tsare da kuma hasashen
bayar da ilmi ga ‘yan matan arewa maso gabas, da kuma harkokin kiwon lafiyar
daukacin jama’ar Nijeriya. Ku ke wakiltar duk wani mashahurin matashi, da kuma
kyakkyawar makomar Nijeriya. Zabenku, wata alama ce ga ko ku, wadanne irin
shugabannin matasa ne, da kuma irin tasirin da ku ka yi, ga al’'umma da harkokin
ciniki, da shugabancin al’'umma, da bauta wa jama’a, da kuma jagorancin samar da
makamashi na zamani.

Shirin Mandela Washington Fellowship, ga Matasan Afrika, na daga cikin
wani bangare na hanKoron Shugaba Obama, bisa inganta makomar nahiyar Afrika.
Ya kuma yi farin cikin irin sakamakon da wannan shirin ya yi, na rubanya yawan
daliban daga 500, zuwa dubu daya, a shirin na shekarar 2016. Fadar Gwamnatin
Amirka ce, ta bullo da wannan shirin, inda ta lura da gagarumar gudunmawar da
matasan Afrika ke bai wa KoKarin Karfafa ayyukan cibiyoyin demokradiyya, da
hanzarta ci gaban tattalin arziki, da inganta zaman lafiya da kuma bunKasa
harkokin tsaro, a Afrika.

Bisa ga irin yadda za ku shiga wannan al’amari, ina roKon da ku zama
kyawawan jakadu, ga iyalanku, da al’'ummarku, da ma Kasarku. Za ku samu damar
saduwa da daruruwan haziKai daga sauran sassan Afrika. Ku yi amfani da wannan
damar, wajen sani, da musayar masaniya, da kuma fadada Kungiyarku.

Idan kuma kun dawo, muna fata za ku amfana da abinda ku ka koyo, tare da
al’ummarku, da kuma Kungiyar ta shirin YALI Network. Muna kuma fata, wannan
zal zama wani matakin da zumuncin Amirka da Nijeriya zai kafa duk wani
amfanin da ake bukata. Da dama, daga cikinku, sun yi tasiri ga al’'ummarsu;
hakika, wannan ne ya sanya aka zabo ku.

Alal misali, a tsakaninku akwai Tobi Ajayi. Tobi na da nakasar Kashin baya,
amma, wannan bai sanya ta dakata ba, ga samun ilmin digirin farko, a fannin aikin
lauya. Tana kuma da Kungiyar dake bayar da shawarwari ga nakasassu, musamman
wadanda ke da nakasar Kashin baya. Tobi ta yi aiki a kwamitin shugaban Kasa, da
ya zayyana kundin manufofin “Nakasassun Nijeriya, a Shirin Hasashen 20:20:20”
ta kuma taimaka wajen kafa Hukumomin Kwato ‘Yancin Nakasassu a Jihar Lagos.

Nneoma Albert-Benson ma lauya ce, kuma mai bayar da shawarwari a
Kotun Kolin Nijeriya. Tana da wurin gyaran gashin mata, da asusun kula da
Kananan yara, wanda ke bayar da tallafi ga mata da Kananan yaran dake bukatar



harkokin shari’a iri dabam daban, musamman, matan dake gidajen kurkuku, da har
yanzu ke jiran a yanke ma su hukunci.

Danladi Saleh Idrisa ne, likita, tilo, a Babban Asibitin Garin Chibok, lokacin
da aka sace ‘yan matan garin Chibok. Tun kuma lokacin Danladi ke kwantar da
hankulan wadanda aka kubuto daga fyade da cin mutunci, da kuma taimakawa, ga
aiwatar da tsare-tsaren tallafawa, a arewa maso gabashin Nijeriya. Kasar Amirka,
tana kan bakanta, na tallafa wa Nijeriya, shawo kan duk wata Kalubalen harkar
tsaro, da kuma tabbatar da dawowar matan garin Chibok, da ma dukan wadanda
Kungiyar Boko Haram ta sace. To, ku ci gaba da wannan yaKin. Aikinku na kawo
sauyi, kuma muna yaba ma ku.

Nijeriya na cikin wani lokaci, na canje-canjen harkokin kyautata jin dadin
rayuwa, da siyasa da kuma tattalin arziki, da ma shugabannin matasa, don haka,
kuna da rawar da za ku taka, ga wannan al’amari. A matsayina, na wakilin
Shugaba Obama, a Nijeriya, na zo ne, in bayyana ma ku cewa, har yanzu, Amirka
na kan bakanta, na hada hannu da jama’ar Nijeriya, musamman matasanta.

Mun yi imani da KoKarinku. Ku ne madafan burin Nijeriya da Afrika. Muna
fatan hada hannun da ku, zai haifar da fadaddar manufa ga harkokin ayyuka, da
kuma daukar fiye da daliban Nijeriya, dubu 45, a Kungiyar ta shirin YALIL

Bugu da Kari, ina taya ku murnar wannan gagarumin aikin da ku ke yi. Ina
fata, za amfana da mafi yawan ayyukan — da ma lagwadar — abinda Kungiyar za
ta koyar.



